
遊鶴林招隱二首
维基文库 � 免费全文 � CC BY-SA 4.0

遊鶴林招隱二首

作者：蘇軾　北宋

本作品收錄於《東坡全集�》

郊原雨初霽，春物有餘妍。古寺滿修竹，深林聞杜鵑。睡餘柳花墮，目眩山櫻然。西窗

有病客，危坐看香煙。

行歌白雲嶺，坐詠修竹林。風輕花自落，日薄山半陰。澗草誰復識，聞香杳難尋。時見

城市人，幽居惜未深。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

